ErveRalde
Herri eskolalko
Guraso Elkartea

Errekalde auzoa, 25 TIf. 943 780 764
errekaldege@gmail.com

URGAIN TREN IBILTARIA




€ AURKEZPENA

Onatiko Urgain eskola publikoa ondorengo eskolek osatzen dute: Txiki-Txoko Haur Eskola,
Errekalde Herri Eskola eta Zuazola-Larrana Institutuak.

Eskuartean darabilgun proiektua Errekalde guneko Gurelohe Guraso Elkarteak jarri zuen
martxan 2009. urtean. Guraso Elkartearen helburua izan da beti eskola komunitate osoaren
lan talde aktibo bat izatea eta proiektu honen bidez eskolan lantzen diren proiektuei gure
aportazio xumea emanez, gure helburua beteko zela pentsatu genuen.
Eskolak “Eskola Agenda 21” proiektuan parte hartzen du eta bertan jorratu den gaietariko bat
garraioak eta kutsadura izan da. Guk, gure aldetik, eta gai honekin lotuta, Urgain Tren
Ibiltaria diseinatu dugu.

2009. urtean martxan jarri eta horren jarraipen
handia izan zuela ikusirik urtero errepikatzea
erabaki genuen. Proiektu hau Euskal Herriko
beste ikastetxeekin konpartitu nahi izan dugu,
edozein eskolak martxan jartzeko oso erraza
dela iruditzen zaigulako eta gure eskolan oso
ondo funtzionatu duelako.

©) PROIEKTUAREN HELBURUAk

Hauek dira proiektuaren helburuak:

*Tren Ibiltaria “Eskola Agenda 21” proiektuan txertatzea, ikasitako teoriari praktikotasuna
eskainiz.

*Autoen eta garraio publikoen erabilera murriztea, ahal den heinean.

‘Umeak lagunekin oinez eskolara joatea beraien arteko sozializazioa bultzatzeko.
‘Umeak ez ezik, gurasoak ere, eskolarako bidean beraien arteko harremanak sendotzea.
.lkas komunitate osoko lan-talde aktibo bat izatea eta ikaskuntza-irakaskuntza prozesuan
parte hartzea. Gure artean ere, hau da, irakasle, ikasle, guraso, hezitzaile, jangelako langile

etabarren harremanak bulizatzea.

*Kirola edo ariketa fisikoa praktikatzea geroz eta globalizatuagoa den gure gizarte honetan.

*Lehengo ohiturak berreskuratu jarduera onak bultzatuz: goizean goiz ariketa fisikoa edo
kirolarekin hastea, gure umeak osasuntsu haz daitezen.

€) ANTOLAMENDUA

Urgain Tren Ibiltariak honela funtzionatzen du:

Auzo edo kale bakoitzean “makinista” bat izendatzen da; toki horretako guraso bolondres bat,
hain zuzen ere. Koloredun peto bat eramango du soinean eta berak gidatuko du “bagoia”
eskolarako bidaian.

“Bagoi” honetan kale honetako ume zein
gurasoak elkartuko dira ordu jakin batean eta
eskolarako bidaiari ekingo diote.

Kale ezberdinetan prozesu berdina errepikatzen
da eta ordu ezberdinetan hainbat bagoi ateratzen
direnez, eskolarako bidean hauek elkartuz joango
dira.

Azkenean, eskolara tren ibiltari luze bat iristen
da eta bagoi bakoitzeko bidaiariak bere txartela
jasoko du eta makinistak zulatu egingo dio.

Umeak ederki pasa dute; eskolara pozik eta giro onean iritsi dira; gurasoak ere solasaldirako
abagunea izan dute. Umeak beraien irakasleekin Tren Ibiltariaz eta horren gora-beherez aritu
dira.

Hamar egunez funtzionatzen du Tren Ibiltariak eta hamar txartelak lortu dituzten umeek sari
txiki sinboliko bat lortzen dute.

@ AURRERA BEGIRA

Umeak txikiak direnean argi dago helduen beharra dutela eskolara joateko; dena dela, hazten
eta autonomia lortzen doazen heinean, beraien tren ibiltari partikularra antolatzea ekintza oso
positiboa da.

Orain dela hiru urte beraien gurasoekin Tren Ibiltarian eskolara joaten ziren ikasleak, gaur
egun beraien lagunekin elkarturik egiten dute eskolarako bidaia. Autonomia lortu dute, lagunekin

sozializatzen dira goizeko lehen ordutik, kutsadura murrizten dute, ariketa fisikoa egiten dute
eta azken finean, jarduera onak eginez aspaldiko ohitura jatorrak berreskuratu dituzte.

